
    Максат: 
1) Герой-шагыйрьнең иҗаты һәм тормышы турындагы белемнәрне киңәйтү һәм тирәнәйтү.

2) Шигъриятькә карата кызыксыну уяту.

3) Муса Җәлил тормышы һәм иҗаты үрнәгендә укучыларда милли узаң, туган илгә, туган телгә карата патриотик хисләр, мәхәббәт уяту.
    Танып белү мәсьәләре: 
      1)  Милли культураны пропагандалау һәм популярлаштыру;
      2) Укучыларның шигъри сәнгатьне үзләштерү процессында  

      фикерләү эшчәнлеген активлаштыру;
     3)Шагыйрь шигырьләрендәге төп идеяләрне аңларга өйрәтү.
Тәрбияви мәсьәләләр: 
А) Иҗади сәләтләрен 
Б) 

Лаборатория:

1) Муса Җәлилгә багышланган китап күргәзмәсе;

2) Шагыйрь тормышы һәм иҗатына багышланган фотокүргәзмә;
3) Муса Җәлилгә багышланган слайдлар демонстрацияләү.
4) Ике командага әзерләп куелган биремнәр.
Китапханәче: 
Һәр милләттә исеме телгә алынуга ук ихтирам уята торган шәхесләр була. Муса Җәлил әнә шундый исемнәрнең берсе. Юк, ул исем генә түгел, бәлки тирән мәгънәле символ да. Чөнки бу исемнең синонимнары булып батырлык, кыюлык, каһарманлылык, талантлылык, ватанпарвәрлек кебек сүзләр тора. Ул, чыннан да, бу сүзләрнең һәммәсенә лаек кеше. Моның әһәмияте бик зур. Аның шәхесен һәм батырлыгын бөтен дөнья белә. Димәк, ул чын мәгънәсендә халкыбызның бөек шәхесе, горурлыгы.
Әйдәгез әле, укучылар, без дә аның турында искә төшерик, биографиясенең кайбер даталарын кабатлап китик.
Муса Җәлилгә багышланган слайдлар демонстрацияләү.
Җәлил шигырьләре бөек шигъри югарылыкта иҗат ителгән. Аларны укыганда, татар теленең шигърилегенә, байлыгына сокланасың, Җәлилнең бик катлаулы хис-тойгыларны һәм фикерләрне белдерергә сәләтле булуына таң каласың. Ә хәзер, укучылар, шигырьләрдән өзекләр укыйм, сез, рәхим итеп, аларның исемнәрен әйтеп бирегез:         
I ТУР
1. “Мин авырдым... Күрше аптеканың

        Бар даруын эчеп бетердем. (“ТЕРЕЛҮ”).

2. “Гомрем минем моңлы бер җыр иде...” (“ҖЫРЛАРЫМ”).

3. “Кичер мине, илем, синең бөек

Исемең белән килеп сугышка,

Данлы үлем белән күмәлмәдем

Бу тәнемне соңгы сулышта.” (“КИЧЕР, ИЛЕМ”).

4. “Һәм юанды гашыйк....

                               Хәзер көн дә

        Чәчәк җыеп чишмә буенда,

        Кызга түгел, китереп чәчәкләрне

        Ул ашата икән сыерга.”        (“ГАШЫЙК ҺӘМ СЫЕР”).

5. “Еллар буе, бәлки, хатым булмас,

6.   Хәбәр булмас минем турында...” (“СӨЕКЛЕМӘ”).

7. “Мин тез чүкмәм, катыйль, синең алда,

Кол итсәң дә, тоткын итсәң дә...     (“КАТЫЙЛЬГӘ”).
8. “Тик чуклары ак түгел, 

       Кан шикелле кып-кызыл...”  (“КЫЗЫЛ РОМАШКА”)

II ТУР
 Дөрес җавапларны билгеләргә.

1.Муса Җәлилнең туган көне кайчан?
1) 1908 ел – 15 февраль
2) 1903 ел – 15 февраль
3) 1906 ел – 15 февраль
4) 1905 ел – 15 февраль
2. М.Җәлил кайда туган?

1)  Казан шәһәре

2) Оренбург өлкәсе Морат авылы

3) Оренбург өлкәсе Мостафа авылы

4) Мордва республикасы Сыркыды авылы

3. М.Җәлилнең әнисе кем исемле?

1) Рәхимә
2) Рәхилә

3) Әминә

4) Чулпан
4. Мусаның беренче шигыре “Бәхет” дип атала. Ул ничәнче елда басылып чыга?
1) 1919

2) 1921

3) 1918

4) 1922

5) 1924
5. “Хөкем алдыннан” картинасының авторы кем?

1) А.Абзгильдин    
2) Р.Мостафин

3) Х.Якупов

4) Б.Урманче

6.М.Җәлил Татарстан язучылар берлеге рәисн итеп кайчан сайлана?

1) 1935

2)1928

3) 1931

4) 1936

5) 1939
III ТУР  
Бирелгән сүздән кем  иң күп сүз җыя?   
  А Л Т Ы Н Ч Ә Ч                
IV ТУР           
     Мусаның беренче шигыре “Бәхет” дип атала. Хәзер сез, шушы шигырьне искo төшереп, буш урынга тиешле фигылләрне куеп чыгыгыз.
БӘХЕТ! 

Кулыма мин кызыл кылычны ......................... , 

Шулай шуннан кызыл фронтка   .........................., 

Олуг бер дәрт белән сафка     .................................... , 

Кулымны уртага — дошманга   ................................., 

Бөтен куәт белән шунда       ....................................... , 

Җиңелми мин Һаман да алга ........................... , 

Менә шунда берәр пуля    .................................... , 

Килеп ул күкрәгемне бишкә   ......................... , 

Үлем кулы килеп басса —   .................................... , 

Җаным күккә — гарешкә   ................................,— 

Менә шунда бәхетле мин, бәхет — шул, 

Минемчөн зур олуг шан, зур бәхет ул. 

Шулай, эшчем, кораллан, бар сугышка, 

Юлыңнан кайтма син, кирәк, егыл — үл! 

     V ТУР           
     Йомгаклау. Җиңүчене билгеләү.   
        Китапханәче: 2008нче елның 15февралендә М.Җәлилнең тууына 102 ел булачак. Бүгенге дәресебез аның рухына дога булып барып җитсен иде. Без аның иҗаты һәм батырлыгы алдында баш иябез. Җәлил белән бер милләттән булуыбызга чиксез горурланабыз!

